Súðavíkurhreppur  -  fundargerð hreppsnefndar

12.   fundur  kjörtímabilið 1998 – 2002. 

18.  mars 1999, kl. 15.00.
 haldinn í fundarsal hreppsnefndar Njarðarbraut 14.

Árið 1999,  18. mars  kl. 15.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Jón Grétar Kristjánsson, Fjalar Gunnarsson, Heiðar Guðbrandsson, og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Engar athugasemdir gerðar við fundarboð.

Oddviti óskaði eftir eftirfarandi dagskrárbreytingartillögu um að dagskrárliður nr. 2 færist fyrst á dagskrá og liður 3 falli niður.  Jafnframt að dagskrárliðir nr. 7 og nr. 12  verði ræddir saman sem 3. dagskrárliður.

Samþykkt samhljóða. 

       Dagskrá:

1.
Bréf Péturs Bjarnasonar forstöðumanns Skólaskrifstofu Vestfjarða og tillögur um kennslukvóta Súðavíkurskóla skólaárið 1999-2000.

2.
Fundir nefnda:

2.1
Fundur fræðslu og tómstundanefndar dags. 8. mars 1999

3.
Tillaga Heiðars Guðbrandssonar um stofnun/endurstofnun héraðsnefndar N-Ísafjarðarsýslu og skipan fulltrúa í safnveganefnd vegna yfirstandandi kjörtímabils.

4.
Umsögn hreppsnefndar Súðavíkurhrepps um drög að skýrslu Vegagerðarinnar um Súðavíkurhlíð dags. 22.12.1998.

5.
Sala húseigna í gömlu byggðinni.

5.1
Minnisblað vegna fundar Auðuns Karlssonar með sveitarstjóra í nóvember 1998.

5.2
Bréf Kjartans Ragnarssonar dags. 23. janúar 1999.

5.3
Bréf Braga Ragnarssonar dags. 23. janúar 1999.

6.
Skipan fulltrúa  hreppsnefndar til vinnu með starfshópi forsætisráðuneytisins sem vinnur við lausn þeirra vandamála sem óleyst eru vegna flutnings þorpsins.

7.
Minnisblað vegna fundar við umhverfisráðuneyti dags. 12.mars sl.

8.
Bréf High North Alliance dags. 2. febrúar sl. vegna óskar um aðildar hreppsins að samtökunum.

9.
Reglugerð um varasjóð viðbótarlána vegna húsnæðismála.

10.
Tryggingarmál hreppsins.

11.
Beiðni um niðurfellingu fasteignagjalda.

12.
Bréf Stellu Guðmundsdóttur vegna Vallargötu 2.



1. Bréf Péturs Bjarnasonar forstöðumanns Skólaskrifstofu Vestfjarða og tillögur um kennslukvóta Súðavíkurskóla skólaárið 1999-2000.

Oddviti bauð Pétur Bjarnason forstöðumann Skólaskrifstofu Vestfjarða velkominn á fundinn.   Hann gerði hreppsnefnd grein fyrir bréfi sínu dags. 22.02.1999.

Pétur gerði grein fyrir fjórum tillögum sem hann hefur gert varðandi niðurröðun í  bekkjadeildir og kennslukvóta næsta skólaárs.

Á fundinn mætti skólastjóri Súðavíkurskóla og samþykkti hreppsnefnd samhljóða að veita honum málfrelsi á fundinum. 

Nokkrar umræður urðu um tillögur forstöðumanns skólaskrifstofu.  Oddviti gerði tillögu um að skólastjóri í samvinnu við forstöðumann skólaskrifstofu og fræðslu- og tómstundanefnd,  leggðu fram tillögur um kennslukvóta og mannaráðningar fyrir 15. apríl nk.

Tillagan samþykkt samhljóða.

Hér véku Pétrur Bjarnason  og skólastjóri af fundinum og þakkaði oddviti þeim  fyrir að mæta á fundinn. 

2. Fundir nefnda:

2.1 Fundur fræðslu og tómstundanefndar dags. 8. mars 1999

Varðandi dagskrárlið nr. 6 í fundargerðinni vildi Heiðar bóka svohljóðandi.   Ég tel að það sé ekki sjálfgefið að svona styrkir séu veittir og tel að félög eins og foreldrafélög þurfi að standa þannig að málum að þau sjálf geti greitt slíkan kostnað.

Oddviti gerði tillögu um að styrkurinn verði veittur.

Samþykkt með fjórum atkvæðum H-lista, Heiðar Guðbrandsson sat hjá.

Fundargerðin lögð fram og samþykkt.

3. Tillaga Heiðars Guðbrandssonar um stofnun/endurstofnun héraðsnefndar N-Ísafjarðarsýslu og skipan fulltrúa í safnveganefnd vegna yfirstandandi kjörtímabils.

Hreppsnefnd er sammála um að fresta tillögu Heiðars Guðbrandssonar um að stofna Héraðsnefnd N-Ísafjarðarsýslu og að skipa í safnveganefnd.

Þess í stað verði leitað úrskurðar félagsmálaráðuneytis á svari Landbúnaðarráðuneytis við bréfi hreppsins dags. 8. maí 1998, en þar kom fram afdráttalaust álit hreppsnefndar þess efnis að við slit héraðsnefndar færist verkefni hennar til sveitarstjórnarinnar.  Slíkt er að mati hreppsnefndarinnar í anda sveitarstjórnarlaga og áforma yfirvalda um að auka sjálfræði sveitarfélaga.

4. Umsögn hreppsnefndar Súðavíkurhrepps um drög að skýrslu Vegagerðarinnar um Súðavíkurhlíð dags. 22.12.1998.

Hreppsnefnd gerði athugasemd við síðustu málsgrein kaflans um Bása.

Setningin verði:

Þess í stað krefst hreppsnefnd þess að vegurinn um Bása verði endurbyggður á þann hátt að hann uppfylli kennisnið og hönnunarkröfur sem um slíkan veg gilda. 

Umsögn um Súðavíkurhlíð samþykkt samhljóða og árituð.

5. Sala húseigna í gömlu byggðinni.

5.1 Minnisblað vegna fundar Auðuns Karlssonar með sveitarstjóra í nóvember 1998.

Fyrir liggur minnisblað sveitarstjóra.  Oddviti bar fram tillögu um að húsið yrði selt Auðunni Karlssyni.  

Heiðar ræddi um málið og var með á fundinum ýmisleg gögn um fjölmiðlaskrif frá 1997. 

Oddviti bar fram dagskrártillögu um að umræða um þennan lið verði takmörkuð við tvo tíma og að minnihluti sýni meirihluta þá sanngirni að ætla honum tíma í umræðuna.

Samþykkt með fjórum atkvæðum, Heiðar Guðbrandsson sat hjá.

Oddviti ávítti Heiðar Guðbrandsson fyrir að bera menn brigslum.  

Heiðar bókar að hann hafnar að hann hafi borið menn brigslum en þakkar oddvitanum fyrir að upplýsa að hann hafi vitað að tilboð var komið í húsið Grund.

Heiðar óskaði svohljóðandi bókunar:  

Tilboð Kjartans Ragnarssonar í Grund er sent til hreppsnefndar Súðavíkurhrepps og mér berst fyrst vitneskja um þetta bréf 15. mars sl.

Heiðar bar fram tillögu um að minnisblaði sveitarstjóra verði vísað frá.  

Rökstuðningur tillögunnar er að þetta sé ekki tilboð frá Auðunni Karlssyni í Grund, og aðeins eitt tilboð hafi borist í Grundina sem falli undir áðursett skilyrði Súðavíkurhrepps og er það frá Kjartani Ragnarssyni.

Tillaga Heiðars felld, Heiðar Guðbrandsson greiddi atkvæði með henni en fulltrúar H-lista greiddu atkvæði gegn tillögunni.

Á fundinum las Heiðar upp úr gögnum um Togsmálið frá 1987.

Oddviti tók til máls og lýsti því áliti sínu að það væri til hagsmuna  fyrir byggðarlagið að húsið yrði flutt í nýju byggðina.

Oddviti fyllti fyrri tillögu sína og er hún eftirfarandi:

Oddviti bar fram tillögu þess efnis að Auðunni Karlssyni verði selt húsið og gengið verði frá samningum við hann innan eins mánaðar til sex vikna, um flutning hússins, endurbyggingu, frágang rústa og fleira.

Tillaga oddvita samþykkt með fjórum atkvæðum H-lista, Heiðar Guðbrandsson greiddi atkvæði á móti tillögunni.

5.2 Bréf Kjartans Ragnarssonar dags. 23. janúar 1999.

Sjá afgreiðslu undir dagskrárlið 5.1.

5.3 Bréf Braga Ragnarssonar dags. 23. janúar 1999.

Oddviti bar fram tillögu þess efnis að húsið verði selt Braga Ragnarssyni.

Tillagan samþykkt með fjórum atkvæðum H-lista, Heiðar Guðbrandsson sat hjá.

6. Skipan fulltrúa  hreppsnefndar til vinnu með starfshópi forsætisráðuneytisins sem vinnur við lausn þeirra vandamála sem óleyst eru vegna flutnings þorpsins.

Sveitarstjóri kemur að vinnu hópsins sem framkvæmdarstjóri sveitarfélagsins.  Heiðar óskaði þess að upplýsingar verði greiðar og komi hratt til sveitarstjórnarmanna.

7. Minnisblað vegna fundar við umhverfisráðuneyti dags. 12.mars sl.

Hreppsnefnd samþykkir minnisblaðið, en þó með þeim fyrirvara að einungis er verið að breyta tölulegu uppgjöri þessara mála, en efnisleg rök einstakra mála í greinargerð hreppsins frá 31.3.1998 og í þeirri tillögu til afstemmingar sem samþykkt var á fundi hreppsnefndar 26. febrúar sl. standi óbreytt.

8. Bréf High North Alliance dags. 2. febrúar sl. vegna óskar um aðildar hreppsins að samtökunum.

Hreppsnefnd er sammála um að fresta að taka afstöðu til málsins.

9. Reglugerð um varasjóð viðbótarlána vegna húsnæðismála.

Reglugerðin lögð fram.

10. Tryggingarmál hreppsins.

Lagt fram á fundinum yfirlit yfir allar tryggingar sveitarfélagsins og skilmála þeirra.

11. Beiðni um niðurfellingu fasteignagjalda.

Erindinu hafnað vegna þess að það samræmist ekki reglum hreppsins um niðurfellingu fasteignargjalda.

12. Bréf Stellu Guðmundsdóttur vegna Vallargötu 2.

Erindinu hafnað.

Fundargerð upplesin.  Oddviti óskaði eftir athugasemdum við fundargerð.     Fundargerð samþykkt, fundi slitið kl. 21.05.-

